Liesung aus dem“Klenge Prënz vum Antoine de Saint-Exupéry“
Et war mol e klenge Prënz, deen huet op engem Planéit gewunnt

Dëse Planéit war ganz kleng, bal net vill méi grouss wéi eis Kierch.De  klenge Prënz huet do eleng gewunnt, nee, net ganz eleng, well do ass eng Rous gewues, eng eenzeg Rous, soss guer näischt.

De Prënz hat seng Rous gären. Wann se traureg war, huet hien se getréischt, wann de Wand geblosen huet, huet hien se mat sengen Hänn beschützt, wann d’Raupen un hire Blieder wollten iessen, huet hien eng Glasklack iwwert se gestallt.
Enges Dags  huet de Prënz seng Rous eleng gelooss, huet sech op d’Rees gemaach an ass op d’Äerd geflunn. Hien ass an engem Gaart mat lauter Rousen ukomm. Hien huet all dës  Rousen bekuckt a war ganz onglécklech.
„Meng Blum huet mir eng obgehaangen, sou eng wéi si géif et nëmmen eng Kéier am ganzen Universum ginn. An hei stoungen där  fënnefdausend an engem eenzege Gaart, eng méi schéin wéi déi aner“

De klenge Prënz wees elo guer net méi, wuefir hien seng Blum esou gären huet.
An deem Ablack ass de Fuuss obgedaucht.

„Wie bass du ? » sot de klenge Prënz.

«  Ech sinn e Fuuss »sot de Fuuss.

„Komm spill mat mir“huet de klenge Prënz him virgeschloen.

„Ech kann net mat dir spillen“ sot de Fuuss,“Ech si keen zame Fuuss-Zam heescht, een un sech bannen. Du bass fir mech am Ablack just e klenge Bouf, ee wéi dausend anerer och. Ech brauch dech net, an du brauchs  mech net. Mä wann’s  de mech  un dech bënns, an da brauche mir een deen aneren. Fir  mech bass du dann eenzegaarteg op der Welt.“
Sou huet de klenge Prënz de Fuuss un sech gebonnen.
A wéi d’Stonn koum fir fortzegoen, sot de Fuuss : »Géi lo nees bei d’Rousen ! Da wäerts de verstoen, datt deng Rous eenzegaarteg op der Welt ass. »
De klenge Prënz goung fir d’Rousen erëmzegesinn.

„Dir gläicht menger Rous guer net“, sot en zu deenen. 

„Dir sidd sou wéi mäi Fuuss virdru war: nëmmen  e Fuuss, ee vun honnertdausend. Ma ech hu mäi Frënd aus him gemaach, lo ass hien eenzegarteg op der Welt. Dir sidd schéin“ sot de klenge Prënz weider,“mä Dir sidd eidel. Natierlech, irgendeen, dee laanscht meng Rous geet, géif mengen, si wier esou wéi Dir. Mä si ass mir méi wichteg wéi Dir, well et si ass,  déi ech genat hunn, well et si ass, ronderëm ech e Paravent gestallt hunn, well et si ass , vun där ech d’Raupen  rofgepléckt hunn

Si ass et, déi ech kloe gehéiert hunn, oder wann se sech gebretzt huet oder wann se heiansdo souguer näischt gesot huet.

Well et eben meng Rous ass“..
